Corff Cynrychiolwyr Yr Eglwys yng Nghymru

Nodyn o Gyfarwyddyd ar Reoliadau Adeiladau Di-fwg  2007

Daw’r Rheoliadau Adeiladau Di-fwg i rym am 6.00am ar 2 Ebrill 2007. O’r dyddiad hwnnw ymlaen bydd yn anghyfreithlon ysmygu mewn unrhyw adeilad cyhoeddus sy’n agored i’r cyhoedd neu mewn unrhyw adeilad sy’n weithle. Diffinir adeilad fel unrhyw fangre gaeëdig neu gaeëdig i raddau helaeth.

· Y mae Eglwysi a Neuaddau Eglwys (yn cynnwys festrïoedd, swyddfeydd plwyf etc.) yn adeiladau cyhoeddus a gweithleoedd. Ni ellir caniatáu ysmygu yn yr adeiladau hyn o 2 Ebrill 2007.  

· Hefyd dylai cyfarfodydd cyhoeddus, yn cynnwys cyfarfodydd o’r Cyngor Plwyfol Eglwysig fod yn ddi-fwg lle bynnag y cynhelir hwy, gan gynnwys mewn persondai.

· Mae’r ddeddf newydd yn gofyn bod arwyddion ‘Dim Ysmygu’ ar adeiladau. Nodir yn y ddeddfwriaeth y cynllun sy’n ofynnol ar gyfer arwyddion o’r fath. Gellir cael arwyddion addas am ddim oddi wrth Lywodraeth Cynulliad Cymru ar www.gwaharddsmygucymru.co.uk  

Dylid gosod yr arwyddion ar fynedfeydd adeiladau. Yn y rhan fwyaf o achosion, yr hysbysfwrdd fydd y lleoliad mwyaf amlwg ac addas iddynt.

· Y mae hefyd yn ofynnol bod rheolwyr adeiladau di-fwg yn ceisio atal unrhyw un a ganfyddir yn ysmygu yn yr adeiladau hynny.  

· Rhaid i achlysuron preifat, partïon a dathliadau mewn Neuaddau Eglwys fod yn ddi-fwg, a rhaid gwneud hynny’n glir i drefnwyr achlysuron o’r fath. Dylid, felly, newid termau ac amodau gosod neuaddau. 

Yr Awdurdodau Lleol fydd yn gorfodi’r ddeddf newydd. Bydd dirwyon am beidio â dangos arwyddion neu beidio ag atal rhywun rhag ysmygu mewn adeiladau di-fwg. Mae’n amlwg na fydd adeiladau eglwysig yn uchel ar y rhestr targedi gorfodaeth, ond bydd modd i’r cyhoedd roi gwybod am dorri’r rheoliadau. Yn ôl cyfarwyddyd swyddogol Llywodraeth Cynulliad Cymru, bydd yr orfodaeth, ar y dechrau o leiaf, ar ffurf ‘cyngor a chefnogaeth’.

Ceir cyngor manwl ar www.gwaharddsmygucymru.co.uk  

